
Tovuz rayon İcra Hakimiyyəti yanında
İctimai Şuranın 2024-cü il fəaliyyətinə dair
Hesabatı
Rayon icra hakimiyyəti yanında İctimai Şura ötən dövrdə öz işini “İctimai iştirakçılıq haqqında” Azərbaycan Respublikası Qanununun tələblərinə və öz Əsasnaməsinə uyğun qurmağa çalışmışdır. Şuranın ilk iclası “13” mart 2022-ci il tarixdə keçirilmişdir. Şuranın ilk iclasından sonra yerli “Tovuz” qəzetində Şuranın yaradılması, məqsəd və vəzifələri, onun uğurlu fəaliyyəti üçün vətəndaşlarla təmasların gücləndirilməsi yolları barədə ətraflı məlumat verilmiş, müvafiq çağırışlar edilmişdir. Eyni zamanda rayon icra hakimiyyətinin başçısı və aparatı ilə Şura üzvlərinin görüşü keçirilmiş, qarşıda duran vəzifələrin həlli üçün səmərəli əməkdaşlıq yolları müzakirə olunmuşdur. Bu görüşlər vaxtaşırı davam etdirilmiş, hesabat dövründə 4 görüş keçirilmiş, Şura üzvlərinə lazımi məlumatlar verilməklə yanaşı, eyni zamanda onların təklifləri dinlənilmişdir. Hesabat dövründə İctimai Şuranın 4 iclası keçirilmiş, yerlərdə məhəllə komitələrilə birlikdə vətəndaşlarla 5 görüş təşkil olunmuş, 3 ictimai müzakirə aparılmışdır. Keçirilən görüşlər zamanı vətəndaşlar tərəfindən 18 təklif irəli sürülmüşdür. Eyni xarakterli təkliflər ümumiləşdirilərək 5 təklif şəklində rayon icra hakimiyyətinə çatdırılmış, icrası diqqətdə saxlanılmış və onlardan 3-ü həll edilmiş, 2-i ilə bağlı aidiyyəti qurumlar qarşısında məsələ qaldırılmışdır.

